
	STEENMESSEL EN PLEISTERWERK SG


701-2/0 H
	



	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

STEENMESSEL EN PLEISTERWERK SG

TYD:  3 uur

PUNTE:  300

	BENODIGHEDE:

· A3-grootte tekenvel
· Sakrekenaars mag gebruik word.
INSTRUKSIES:

· Beantwoord AL die vrae.
· Gebruik beide kante van die tekenvel.
· Alle tekeninge moet slegs in potlood op die tekenvel gedoen word.
· Neem aan dat die afmetings van ’n steen as volg is:
Lengte:     220 mm

Breedte:   110 mm

Hoogte:      75 mm


	VRAAG 1
	


	1.1
Verduidelik kortliks hoe Portland-sement vervaardig word.
	(6)


	1.2
Noem VYF verskillende tipes sement.
	1x5=(5)


	1.3
Beskryf kortliks die korrekte prosedure wat gebruik word om beton met die hand te meng.
	(11)


	1.4
Noem en beskryf VYF metodes wat gebruik kan word vir die nabehandeling van beton.
	2x5=(10)


	1.5
Die saktoets word gebruik om die verlangde bewerkbaarheid van beton vas te stel.  Noem die toerusting wat benodig word en beskryf hoe die toets uitgevoer word.
	(18)

[50]


	VRAAG 2
	


	2.1
Stel ’n lys op van VYF verskillende kontroles wat uitgevoer moet word om te verseker dat ’n pypsteier veilig is om op te werk.
	5x2=(10)


	2.2
Noem TIEN veiligheidsmaatreëls wat van toepassing is vir die oprigting en gebruik van ’n steier.
	2x10=(20)


	2.3
Figuur 1 op bladsy 6 illustreer verskillende dele van ’n onafhanklike pypsteier.  Skryf slegs die nommers 1 tot 10 in jou antwoordboek neer en vul die ontbrekende name in.
	2x10=(20)

[50]


	VRAAG 3
	


	3.1
Figuur 2 op bladsy 7 toon verskillende dele van ’n boog.  Benoem hierdie dele (1 tot 7) soos wat dit op die diagram verskyn.
	2x7=(14)


	3.2
Teken volgens ’n skaal van 1:10 ’n isometriese aansig van ’n 90º hoek wat gevorm word deur twee anderhalfsteenmure wat in Vlaamse verband gebou is.  Die een muur wat die hoek vorm, is 5½ stene lank met ’n vertikale muureinde en die ander muur is 6¼ stene lank met skuinsmessel.  Die muur moet VYF lae hoog wees.
	(24)


	3.3
Teken volgens ’n benaderde skaal van 1:10, ’n vertikale deursnit deur die onderste 8 lae van ’n eensteenmuur.  Die volgende detail moet op die tekening verskyn:
	


	
Betonfondasie: 600 mm x 300 mm


Grondhoogte

Vogweringslaag

Vloerblad: 75 mm


Hardepuin: 75 mm


Binnepleister: 15 mm


Houtspatlys: 75 mm x 13 mm
	(20)

[58]


	VRAAG 4
	


	4.1
Beskryf volledig hoe korrelstokke en korrelhoute opgestel en gebruik word in die uitgrawing van ’n rioolsloot wat ’n egalige val moet hê.
	(22)


	4.2
Noem die standaardafkortings vir die volgende rioleringstoebehore:
	


	4.2.1 Rioollugpyp
4.2.2 Rioolpyp

4.2.3 Drekwaterpyp

4.2.4 Vuilwaterpyp

4.2.5 Rioolput
	2x5=(10)


	4.3
Wat is die belangrikste verskil tussen ’n vakuum- en ’n septiese tenk?
	(6)


	4.4
Onder watter omstandighede word vakuumtenks geïnstalleer?
	(6)


	4.5
Skryf kort beskrywende aantekeninge oor elk van die terme wat hieronder genoem word:
	


	4.5.1 Erker
4.5.2 Terughellende keermuur

4.5.3 Daalpyp mangat

4.5.4 Inspeksie-oog
	4x4=(16)

[60]


	VRAAG 5
	


	5.1
Wat is die hoofdoel van ’n rookgang in ’n kaggel?
	(4)


	5.2
Noem VYF faktore wat veroorsaak dat skoorstene rook.
	2x5=(10)


	5.3
’n Kaggel (herd) is in ’n lang muur van ’n vertrek op die eerste verdieping van ’n gebou ingebou.  Die lang muur is 1½ steen dik en verminder na ’n eensteenmuur op die eerste vloervlak.
	


	Die kaggelborste is 440 mm wyd en projekteer 220 mm na die binnekant van die vertrek en is 800 mm uitmekaar gebou.
	


	Gebruik nou ’n skaal van 1:10 en teken die boaansig van die herd om die timmerhoutwerk om die herd aan te toon.
	


	Die 152 mm x 76 mm raveelsybalke word elk deur ’n
100 mm x 100 mm x 10 mm dik hoekyster aan die voorkant van die kaggelborste gedra.  Jou tekening moet die afstande vanaf die vloer en die sykante van die kaggelborste, sowel as die spasiëring van die 152 mm x 38 mm vloerbalke aantoon.  Geen vloerplanke hoef getoon te word nie.
	(30)

[44]


	VRAAG 6
	


	Figuur 3 op bladsy 8 toon die plan van ’n klein gebou aan.
	


	Spesifikasies:
	


	Deur


= 1x2 m

Venster A

= 3x2 m

Venster B

= 2x1 m

Muurhoogte

= 2,7 m

110 stene per 1 m2 is nodig om ’n eensteenmuur te bou.

Bereken die aantal stene wat nodig sal wees om hierdie gebou op te rig.
	[38]


	TOTAAL:
	300

